
Euskal Herria ezagutuz

Ihesi: Euskal Herria ezagutuz

Giro ederra egokitu zaigu, goi
aldeetako ikuspegiaz gozatzeko
egun ezin hobea. Aulestin hasiko
dugu gure ibilbidea. Lea Ibarrako
herria da Aulesti. Markina eta
Lekeitio arteko Erdi Aroko bidea-
ren erdian dago, Iluntzar eta
Bedartzandi mendien artean. Eli-
zatea da berez eta herriguneaz
gain, bederatzi auzok osatzen
dute: Goierri, Ibarrola, Narea,
Malats, San Anton, Urriola, Zube-
ro, Solaguren eta Garaurre. Lekei-
tiotik, Markinatik zein Gernika-
Lumotik heldu daiteke Aulestira.

Andeparaburu izeneko jolas-
gune edo atsedenlekutik irteten da
bide bat Santa Eufemiarantz.
Andeparaburu izena antaparatik
dator �errotara ura daraman ubi-
dea da antapara�. Izan ere bertan,
jolasguneaz gain, errota eta presa
daude. Herriko igerilekua da presa
hori. Hala izan da behintzat hain-
bat urtetan. Bertotik herrian dau-
den harrizko zubi zaharretatik bi
ikus daitezke. Santa Eufemiara
joateko horietako bat pasatu
beharko dugu. Lea bakarrik ez,
Laminerreka izeneko erreka ere
pasatzen da Aulestitik. Kondairek
diotenez, bertan lamiak bizi ziren.
Antza denez, ondoko baserri
bateko emakumeak urrezko orra-
zia topatu zuen eta etxera eraman.
Hurrengo goizean lamia agertu
zitzaion sukaldean orrazi eske.

Malats eta Zuberorako bidean
PR-BI-141 ibilbidea hartu behar
dugu Santa Eufemiara igotzeko.
Bide hau antzina aulestiarrek
Malats eta Zubero auzoetara igo
edota Lekoiz eta Markinaraino

Bedartzandiko eta Urregaraiko tontorrek Santa Eufemiako zelaian egiten dute bat. 
Harainoko igoera erraza da eta ikuspegia zoragarria. Aulestira hurbilduz gero, 

bertara bisita egitea nahitaezkoa da.

Aulesti (Bizkaia)

taldeek dute. Hala ere, edonor joan
daiteke. Erreserbak udaletxean bertan
egin behar dira.

Ardoaren eta arrainaren ibilbidea
Behin zelaian hiru aukera daude.
Bedartzandiko tontorra, Urregaraiko
tontorra edota Markinara bidea har-
tzea. Aulestitik barik, jende asko Mar-
kinatik etortzen da Santa Eufemiara.
Ordu eta erdiko bidea baino ez da
Markinatik Urregarai tontorrera
doana. Amoroto eta Santa Eufemiako
zelaiaren artean pasatzen da �Ardoa-
ren eta arrainaren ibilbidea� ere;
Lekeitio eta Ondarroa Arabako Errio-
xarekin lotzen dituen garai bateko
bidea. GR 38 ibilbidea, hain zuzen ere.
Bide hau ere ondo markatuta dago,
zuri-gorriz. Amoroto eta Aulestiko
baserrietan barrena pasatzen da ibilbi-
de hau eta Bedartzandira igotzen da.
Bedartzanditik Santa Eufemiako zelai-
ra eta hemendik Urregaraiko tontorre-
ra. Ibilbidea Markinan amaitzen da.

Guk lehenengo Bedartzandirako
(699 m) bidea hartu dugu. Bidea har-
kaitz artetik doa. Kontuz ibiltzeko
bidea da, baina ezelako zailtasun barik.
Tontorretik, ikuspegia izugarria da:
Iluntzar, Ereñozar eta Urdaibai bate-
tik, Lekeitio eta Otoio parez pare,
Gipuzkoako kostaldea eta Aiako
Harria, Aizkorri, Anboto, Oiz, Tolo-

Eufemiako zelairaino, baina guk oinez
egin dugu bidea. Hasieran, inguruan
harrobia dagoela argi eta garbi adie-
razten duten harrizko blokeek ingura-
tuko gaituzte. Gorantz egiten dugun
neurrian gero eta urrunagoko parajeak
agertzen zaizkigu begien aurrean eta
han goian aurkituko duguna imajina-
tzen hasten gara, ezinbestean. Laprast
egin barik, heldu gara zelaira. Bertan
atseden-gunea dago eta ongi hornituta
gainera: mahaiak, eserlekuak, iturriak,
barbakoak zein askak... Ez dabil jende
asko, hala ere. Oraindik goizegi da.
Bolatokian isiltasuna da nagusi. Atxa-
garai aterpetxeak ere leiho eta ateak
itxita ditu. Tabernarik ere ez dago.
Hori uda sasoian baino ez dute zabal-
tzen. Aterpetxean lehentasuna herriko

Aulesti Andepaburutik. Uharkak bi funtzio behintzat izan ditu: errota urez hornitzea eta herriko igerilekua izatea.

Urregaraiko tontorretik ikuspegi itzela: Santa Eufemia ermita eta Bedartzandi mendia.

joateko erabiltzen zuten. Zubero
auzoraino antzinako galtzadatik joan
behar da. Bertotik Malats auzoraino
doa bidea, bertan ikusiko dugu jato-
rrizko galtzada. Malatsetik aurrera
eginez helduko gara Urregaraiko
zelaira eta Urregaraiko tontorrean
dago Santa Eufemiako ermita.

Guk bestelako bidea hartu dugu
oraingo honetan. Autoz, Aulestitik
Markinarako bidea hartu dugu (BI-
3448 errepidea), Lekoizeko gainera
joateko. Malats auzoa pasa eta harro-
bia atzean utzi ostean, ezkerrera Santa
Eufemia baseliza, Urregarai edo
Bedartzandirako bidea zein den dios-
kute egurrezko seinaleek. Autoa ingu-
ruan utzi eta gorantz doan pista hartu
dugu. Berez, autoz igo daiteke Santa

Honela dio kopla zaharrak:
�Santa Eufemiako zelaijen
laprast eindde jeusi nintzen,
hazurrik eneuen hausi, ai!,
mamiñe mailletu baizen�.



gorri... Picos de Europako tontor zuri-
tuak ere ikusten ei dira bertatik egurats
garbia fortunatuz gero; gaur egun ede-
rra dago, baina ez hainbesterainokoa.
Nabarnizko Iluntzar mendira ere joan
daiteke bertotik. Santa Eufemiako
baseliza eta Urregaraiko tontorra
parez pare ditugu. Zergatik ez dugu
haraino igotzeko ahalegina egingo?

222 eskailera
Berriro ere atsedenlekura jaitsi eta
Santa Eufemia baselizarantz doan
pista hartu dugu. Beste aldera goaz.
Harrizko bide zabaletik zelai txikiago
batera heldu gara. Bertotik baseliza-
rako eskailerak hasten dira: 222 guz-
tira. Gerriko minak sendatzen omen
ditu Santa Eufemiak. Baseliza ondo-
an dago Urregaraiko tontorra (704
m). Bedartzandiren inbidiarik ez
dauka tontor honek, hemendik ere
ikuspegia izugarria baita. Ez dago
gure begiei trabarik egingo dien ezer.
Urregarai ez da osorik aulestiarrena,
Markinarena omen da zati bat.

Berriro ere zelaira jaitsi garenerako
berbotsa da nagusi, mahaiak bete dira

eta umeak dira
nonahi. Egun-pasa
egiteko leku egokia
da Santa Eufemiako
zelaia. Horretarako,
eta bestetarako ere
bai. Bertan egiten
zen erromeria ere
ezaguna da ingurue-
tan, eta gaur egun ere
jai handia izaten da
irailaren 16koa.

Mendira buelta
egin eta Aulestin
bertan bazkaltzeko
ez dago ezelako ara-
zorik. Jatetxeak bat
baino gehiago dira
eta ondo jatearen
fama du Aulestik.

Ermitaz ermita 
Aulesti ezagutu gura duenarentzat
ere bada beste ibilbide bat: herriko
baselizetatik doana, hain zuzen. Ibil-
bidea Aulestiko plazan hasten da,
bertan dago San Juan Bataiatzailea-
ren eliza. Hemendik San Blas ermita-

Bolibar herria ez dago Aulestitik urrun. Simon Boli-
barren arbasoak bertan jaio ziren. Bolibartik joan
ziren Venezuelara XVI. mendean. Bere arbasoen
etxea, berpizkundekoa, Simon Bolibarren omenez-
ko estatua eta bere izena duen museoa daude
herrian. Horretaz gain, Ziortzako monasterioa ere
�X. mendea� herrigunetik kilometro bira dago.
Oinez joateko Erdi Aroko galtzada hartu daiteke.
1954an sute baten ondorioz suntsitu zen eta egun
Euskadiko Monumentu Nazionala da. Bolibarrera
heltzeko Aulestitik Markinarako bidea hartuko
dugu eta Berrizera doan BI-633 errepidera irten.
Eskumara Gernika-Lumorantz doan BI-2224 errepi-
dea hartuko dugu.

Inguruan zer ikusi?

ra, Urriola auzora, Maria Magdalena-
ren ermitara, Zubero auzora, San
Lorentzora, Malats auzora, Santa
Eufemiako baselizara, Bedartzandi
eta Urregarai tontorretara, Goierri
auzora, Narea auzora, San Bizente
baselizara, Ibarrola auzora eta San
Pablo, San Anton eta San Juan Buru-
moztuaren ermitetara doa bidea. n


